
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Mamlakatimizda soliq ma’murchiligini 
yanada takomillashtirish bo‘yicha 
amaliy tahlil hamda takomillashtirish 
yuzasidan takliflar
Normurzayev Umid Xolmurzayevich
I.f.d.dotsent, Yirik soliq to‘lovchilar bo‘yicha 
inspeksiya soliq bosh inspektori

ORCID: 0009-0001-0130-8766

Annotatsiya: Mazkur maqolada mamlakatda soliq sohalarida ko‘p yillardan buyon soliq ma’murchiligini takomillashti
rish bo‘yicha rivojlantirish sarhisobi, biznes doiralarning ishonchini yanada mustahkamlashga qaratilgan keng ko‘lamli 
islohotlarni takomillashtirishda hududlararo soliq inspeksiyasini  o‘rni va ahamiyati yoritilgan. O‘zbekiston soliq tizimida 
amalga oshirilayotgan ayrim muhim islohotlar o‘rganilib, xorij tajribasi, mamlakatimizda uni qo‘llash bo‘yicha ilmiy-amaliy 
xulosa va takliflar ishlab chiqilgan.

Kalit so‘zlar: soliq siyosati, soliq tushumlari, tahlika-tahlil, xavflar, samaradorlik, raqamli platforma, usullar va vositalar, 
tahlil, optimallashtirish, soliq imtiyozlari, soliq stavkasi.
Abstract: The article summarizes the country‘s long-term progress in improving tax administration in the tax sphere, 
emphasizes the role and importance of the interregional tax inspectorate in improving large-scale reforms aimed at fur-
ther strengthening the trust of business circles. Some important reforms implemented in the tax system of Uzbekistan 
have been studied, scientific and practical conclusions and proposals have been developed based on foreign experience 
and its application in our country.

Keywords: tax policy, tax revenues, analysis, risks, efficiency, digital platform, methods and tools, analysis, optimization, 
tax incentives, tax rate.
Аннотация:  В статье подведены итоги многолетнего прогресса страны в совершенствовании налогового админи-
стрирования в налоговой сфере, подчеркнуты роль и значение межрегиональной налоговой инспекции в совер-
шенствовании масштабных реформ, направленных на дальнейшее укрепление доверия деловых кругов. Изучены 
некоторые важные реформы, реализуемые в налоговой системе Узбекистана, разработаны научно-практические 
выводы и предложения на основе зарубежного опыта и его применения в нашей стране.

Ключевые слова: налоговая политика, налоговые поступления, анализ, риски, эффективность, цифровая плат-
форма, методы и инструменты, анализ, оптимизация, налоговые льготы, налоговая ставка.

K i r i s h .
Soliq siyosati strategiyasi orqali soliq tizimida daromadlarni oshirish qobiliyatini oshirish hamda davlat 

xarajatlarining barqarorligini ta’minlash, rivojlanayotgan davlatlarning fiskal siyosatini kuchaytirish, adolatli va 
inklyuziv soliq tizimini joriy etish, soliq siyosati strategiyasini ishlab chiqish va amalga oshirish mexanizmlarini 
takomillashtirishda raqamli platformalardan samarali foydalanish kabilar bu boradagi ilmiy tadqiqot ishlarining 
ustuvor yo‘nalishlaridan hisoblanadi. Bundan tashqari. ushbu islohotlar ko‘pincha iqtisodiy o‘sishni ta’minlay-
digan, investitsiyalarni rag‘batlantiradigan va davlat funksiyalari uchun yetarli daromad yig‘ilishini ta’minlay-
digan yanada samarali, shaffof va adolatli soliq tuzilmasini yaratish zarurati bilan bog‘liq. 

M a v z u g a  o i d  a d a b i y o t l a r  s h a r h i .
A.Fedorov. [1] fikricha,  “ma’muriy yukni kamaytiradigan va yirik soliq to‘lovchilarning investitsiya faollig-

ini rag‘batlantiradigan soliq ma’muriyatchiligini takomillashtirish bo‘yicha chora-tadbirlar taklif etgan, amaldagi 
soliq imtiyozlarini sezilarli darajada kengaytiradigan va to‘ldiradigan hamda o‘z investitsiya manbalarini ko‘pay-
tiradigan yirik soliq to‘lovchilarning investitsiya faoliyatini soliq orqali  rag‘batlantirish usullari va uslublarini 
ishlab chiqqan, ularning samaradorligini baholagan”

V.G.Bayborodina [2] “soliq islohotlari – soliq tizimini keng ko‘lamli qayta qurish va uni boshqarish me
xanizmini o‘zgartirish asosida soliq munosabatlarining cheklangan yoki tubdan o‘zgarishi sifatida ” ta’riflaydi.

I.A.Mayburov [3] “soliq islohoti soliq tizimini tubdan o‘zgartirishni davlat soliq siyosatining yangi mazmu-
niga moslashtirish ” deb ta’kidlaydi. 

N.M.Dementeva [4] soliq siyosatini davlat iqtisodiy siyosatining in’ikosi ekanligini, u mustaqil ahamiyatga 
egaligi va soliqlarning ilmiy nazariyasiga asoslanishi lozimligini ta’kidlaydi. “Amalga oshirilayotgan soliq siyo-
satining natijalari ko‘p jihatdan davlat o‘z iqtisodiy siyosatiga qanday tuzatishlar kiritishga majbur ekanligini, 
soliq tizimini qanday qurish kerakligini belgilaydi” 

Karp M.V [5] Soliq siyosati davlatning o‘rta va uzoq muddatli istiqboldagi umumiy moliyaviy siyosatining 
tarkibiy qismi bo‘lib, soliq sohasidagi davlat faoliyati konsepsiyasi, soliq mexanizmi, soliq tizimini boshqarish 
kabi tushunchalarni o‘z ichiga oladi.

O.Sitnikovaning fikricha, [6] “konsolidatsiyalashgan soliq to‘lovchilar guruhiga kiritishda aktivlarini tan 
olish yoki maxsus qayta baholash zarur, guruhga kirishdan oldin korxonaning zararlarini o‘tkazish tartibi ishlab 
chiqilishi lozim, konsolidatsiyalashgan soliq to‘lovchining moliyaviy-xo‘jalik faoliyatining bir xil qiymatga ega 
bo‘lgan sub’ekt sifatida xalqaro e’tirof etilishiga alohida e’tibor qaratilishi lozim”.

Yu.Darkina [7] yirik soliq to‘lovchilarning xususiyatlari sifatida to‘xtalib, “yirik soliq to‘lovchilarga quyidagi 
xususiyatlar xosdir: katta pul oqimi, keng ko‘lamli hujjatlar aylanmasi, soddalashtirilgan tizim bo‘yicha soliqqa 
tortiladigan turli tarkibiy bo‘linmalarning integratsiyasidan foydalanish, mamlakat ichida ham, chet elda ham 
turli firmalar bilan hamkorlik mavjudligidir”.

T a d q i q o t  m e t o d o l o g i ya s i
Maqolada muallif tomonidan tahliliy, ilmiy abstraktsiya, taqqoslama tahlil usullaridan foydalanildi 

T a h l i l  v a  n a t i j a l a r 
Respublikada adolatli, shaffof, uzoqqa mo‘ljallangan va xalqaro andozalarga javob bera oladigan soliq 

tizimini yaratishga qaratilgan soliq islohotlari iqtisodiy, huquqiy jihatdan har tomonlama asoslangan hamda 
soliq to‘lovchilar uchun qulay va manfaatli ekanligini ko‘rsatmoqda.

Birinchi navbatda, tadbirkorlik subyektlari va investorlar faoliyatini soliq sohasida kafolatlashning huquqiy 
asosi yaratilib, yangi Soliq konsepsiyasi, Soliq kodeksi va 150 dan ortiq qonun, Farmon, qaror va boshqa 
me’yoriy hujjatlar qabul qilindi.

Bu esa tadbirkorlik subyektlari yanada davlatimiz tomonidan katta et’ibor qaratilayotganligidan dalolat 
beradi. Biz mazkur maqolamizda bugungi kunda qonunchilikda uchirayotgan mammolarni o‘rganib chiqgan 
xolda mazkur takliflarni berdik. 

1.Muammo: Soliqqa oid huquqbuzarliklar uchun moliyaviy sanksiyalar qat’iy miqdorlarda belgilanmagan-
ligi sabab bo‘lmoqda.

1. Soliqni kamroq to‘lash maqsadida, korxonalarda ishlovchi xodimlar sonini yashirish, shuningdek, soliq 
hisobotlarida ish haqi summasini kamaytirib ko‘rsatish, xatto mehnatga haq to‘lashning eng kam miqdoridan 
kam ko‘rsatish holatlari uchramoqda. Ma’lumot uchun: 2024-yilda soliq organlari tomonidan o‘tkazilgan 1,1 
mingta sayyor soliq tekshiruvlarida 1,4 mingta noqonuniy ishchilar soni aniqlangan. Mazkur holat bo‘yicha 
3,7  mlrd. so‘m miqdorida (aksariyat holatlarda rasmiylashtirilmagan ishchi xodimlar tomonidan ish haqi 
to‘g‘risida ma’lumot taqdim etilmaganligi sababli mehnatga haq to‘lashning eng kam miqdori 1 baravaridan 
soliq bazasi aniqlanib) moliyaviy jarima qo‘llanilgan.

Taklif: Soliqqa oid quyidagi huquqbuzarliklar uchun qat’iy miqdorda jarimalar belgilash:
mehnat faoliyatini amalga oshiruvchi xodimlarni hamda mehnatga haq to‘lash fondini soliq hisobotida aks 

ettirmaganlik – har bir xodim uchun, yer maydonlaridan hujjatlarsiz yoxud yer uchastkasiga bo‘lgan huquqni 
tasdiqlovchi hujjatlarda ko‘rsatilganidan kattaroq hajmda foydalanganlik uchun mehnatga haq to‘lashning eng 
kam miqdorining 10 baravari miqdorida belgilash maqsadga muvofiq bo‘ladi.

Soliq tekshiruvlarini o‘tkazish jarayonida norasmiy xodimlar tomonidan ish haqi va ishlayotgan davri 
to‘g‘risidagi ma’lumotlarni taqdim etmaslik yoki noto‘g‘ri taqdim etish holatlari uchramoqda. Shu sababli amal-
dagi qonunchilik (Soliq kodeksi 223-modda) bo‘yicha chora ko‘rish imkoni bo‘lmayapti.

Amaldagi tartib bo‘yicha „A.O.J“ MChJ ning 12 nafar norasmiy ishchisi uchun eng kam oylik ish haqi 
miqdori (1155 000 so‘m)dan kelib chiqib ish haqi hisoblab oxirgi 12 oyga ko‘paytirganda 166,3 mln.so‘m soliq 
bazasi shakllanadi hamda ushbu summadan 20 foiz ya’ni 33,3 mln.so‘m jarima qo‘llaniladi.

Taklif etilayotgan tahrir bo‘yicha 12 nafar ishchi eng kam oylik ish haqi miqdori (1155 000 so‘m)ning 10 bara-
vari (11550 000 so‘m)dan kelib chiqib jami 138,6 mln.so‘m ya’ni qo‘shimcha 105,3 mln.so‘m jarima qo‘llaniladi.

2. Muammo:  Ayrim soliq to‘lovchilar tomonidan yer maydonlaridan hujjatlarsiz yoki kadastr hujjatlarida 
ko‘rsatilgan yer maydonidan kattaroq hajmda foydalanish holatlari uchrab turibdi. Ma’lumot uchun: 2024-yilda 
10,4 mingta ob’ektda 3 487,8  gektar yer maydoni, 2025-yilda 10,8 mingta ob’ektda 3787,4 gektar yer maydoni 
hujjatsiz yoki hujjatda ko‘rsatilganidan ortiqroq egallangan aniqlangan.

Taklif: Soliqqa oid quyidagi huquqbuzarliklar uchun qat’iy miqdorda jarimalar belgilash:
mehnat faoliyatini amalga oshiruvchi xodimlarni hamda mehnatga haq to‘lash fondini soliq hisobotida aks 

ettirmaganlik – har bir xodim uchun, yer maydonlaridan hujjatlarsiz yoxud yer uchastkasiga bo‘lgan huquqni 
tasdiqlovchi hujjatlarda ko‘rsatilganidan kattaroq hajmda foydalanganlik uchun mehnatga haq to‘lashning eng 
kam miqdorining 10 baravari miqdorida belgilash maqsadga muvofiq bo‘ladi.

Qonunchilikka asosan yer maydonlaridan hujjatlarsiz yoxud yer uchastkasiga bo‘lgan huquqni tasdiqlovchi 
hujjatlarda ko‘rsatilganidan kattaroq hajmda foydalanilganda Soliq kodeksining 429-moddasiga asosan soliq 
stavkasi belgilangan stavkaning 4 baravari miqdorida belgilanadi. 

Taklif etilayotgan tahrir bo‘yicha 10,8 mingta obyektda ortiqcha egallangan yer maydoni uchun hisoblan-
gan soliq summasi (585,1 mlrd.so‘m)ga qo‘shimcha ravishda (har bir holatga eng kam ish haqining 10 bara-
vari, ya’ni 11550000 so‘mdan) jami 125,4 mlrd.so‘m jarima qo‘llanilishi ushbu turdagi huquqbuzarliklarning 
kamayishiga olib keladi. 

3. Muammo: Soliqdan qochish maqsadida, aksariyat korxonalar tomonidan foydali qazilmalarni noqonuniy 
qazib olish, shuningdek qazib olingan foydali qazilmalar hajmini soliq hisobotida aks ettirmaslik holatlari uchun 
yetarli ta’sir chorasi mavjud emas.

Ma’lumot uchun: 2024-yilda noruda foydali qazilmalar haqiqiy hajmini aniqlash bo‘yicha 489 ta korxonada 
o‘tkazilgan 836 ta nazorat tadbirlarida aniqlangan qazilma hajmi 19297,7 ming m.kub bo‘lsa, soliq hisobotida 
13258,0 ming m.kub ko‘rsatilgan (farq-6 039,8 ming m.kub), undirilgan soliq summasi 17,3 mlrd.so‘mni tashkil 
etgan.

Taklif: Foydali qazilmalarni noqonuniy qazib olish yoki tashish yoxud qazib olingan foydali qazilma-
lar hajmini soliq hisobotida aks ettirmaganlik uchun yuridik shaxslarga mehnatga haq to‘lashning eng kam 
miqdorining 30 baravari miqdorida, jismoniy shaxslarga mehnatga haq to‘lashning eng kam miqdorining 10 
baravari miqdorida belgilash.

Ushbu turdagi huqubuzarliklar birinchi marta aniqlanganda tadbirkorlik sub’ekti ogohlantirilishi hamda bu 
borada qat’iy summada jarima belgilanishi o‘z navbatida ushbu turdagi huquqbuzarliklarning kamayishiga olib 
keladi. 2024-yilda 836 ta holat bo‘yicha mehnatga haq to‘lashning eng kam miqdorining 30 baravari miqdorida 
jarima qo‘llanilganda 29,0 mlrd.so‘mni tashkil qiladi.

4. Muammo: Kameral soliq tekshiruvi jarayonida soliq organlarida mavjud bo‘lmagan hujjatlarni soliq 
to‘lovchidan talab qilish vakolati bo‘lmaganligi sababli, tekshiruv samaradorligi pasayib ketishiga hamda mav-
zuli soliq auditi soni oshib soliq to‘lovchilardan jarima undirish holati ko‘payib ketmoqda.

Ma’lumot uchun: 2023-yil davomida o‘tkazilgan kameral soliq tekshiruvlari natijasi 9117,0 mlrd.so‘m 
qo‘shimcha soliqlar hisoblangan (soliq to‘lovchilardan hujjatlar talab qilib olish va chaqirtirish huquqi mavjud 
bo‘lganda) bo‘lsa, 2024-yil mobaynida (vakolat mavjd bo‘lmaganda ushbu ko‘rsatkich 1 302,7 mlrd.so‘mni 
tashkil etib, 7 barobarga kamayib ketgan. Shuningdek, 2022-2023-yil yanvar-sentyabr oylarida 81,6 mingta 
kameral soliq tekshiruvlari o‘tkazilgan bo‘lsa, shundan 62,2 mingtasiga hujjatlar taqdim etish to‘g‘risida so‘rov-
noma yuborilgan.

Taklif: Kameral soliq tekshiruvi o‘tkazish jarayonida soliq organlarida mavjud bo‘lmagan ma’lumotlarni 
soliq to‘lovchidan talab qilib olish  huquqini berish.

Taklifning amaliyotga joriy qilinishi yiliga o‘rtacha 3,5-4 trln.so‘m soliqlar qo‘shimcha hisoblanishi imkoniya-
tini yaratadi va ish samaradorligini oshiradi. Soliq to‘lovchi tomonidan taqdim qilingan hisobotlarning to‘g‘riligini 
ulardan olingan hujjatlar asosida o‘rganish natijasida bahsli-munozarali holatlarga barham beriladi, mavzuli 
soliq auditi kamayadi, jarima undirilmaydi.

Rossiya, Germaniya, Italiya va AQShda kameral tekshiruv davomida soliq to‘lovchidan soliq organlarida 
mavjud bo‘lmagan qo‘shimcha hujjatlarni talab qilish vakolati mavjud. Jumladan, Rossiya Soliq kodeksiga 
muvofiq kameral tekshiruvi jarayonida soliq organi soliq to‘lovchidan hisobga olish hujjatlarini, taqdim etilgan 
soliq hisobotiga va hisobga olish hujjatlariga doir tushuntirishlarni, shuningdek soliqlarni hisoblab chiqarish va 
to‘lash bilan bog‘liq boshqa axborotni so‘rab olishi mumkin.

5. Muammo: Belgilangan muddatdan kechikib ro‘yxatdan o‘tgan elektron shaklda xizmatlar ko‘rsatuvchi 
chet el yuridik shaxslarga nisbatan soliq summasi hamda jarima hisoblash tartibi mavjud emas.

Taklif: O‘zbekiston Respublikasida faoliyat ko‘rsatishni boshlagan davrdan boshlab o‘ttiz (30) kun ichida 
ro‘yxatdan o‘tmagan taqdirda, soliq organi tomonidan chet el yuridik shaxsining faoliyat ko‘rsatgan oldingi davr-
lari uchun soliq summasi va jarima hisoblash va undirish.

Taklifning amaliyotga joriy qilinishi natijasida elektron xizmat ko‘rsatuvchi chet el yuridik shaxslarining bel-
gilangan muddatlarda davlat ro‘yxatidan o‘tish va soliqlarni to‘lash majburiyati ta’minlanadi (soliq summasi 39,0 
mlrd.so‘m, jarima summasi 18,2 mlrd.so‘m).

Soliq kodeksining 279-moddasida elektron shaklda xizmatlar ko‘rsatuvchi chet el yuridik shaxslarining 
ro‘yhatdan o‘tish tartibi belgilangan. Ma’lumot uchun: 2022-yildan boshlab O‘zbekistonda jami 363,9 mlrd.

so‘mlik qiymatda xizmatlar ko‘rsatgan 5 ta kompaniya shu kungacha ro‘yxatdan o‘tmagan. Turkiyada soliq 
organi chet el korxonasi ro‘yxatdan o‘tishi kerak bo‘lgan davr uchun QQS hisoblaydi va unga nisbatan jarima 
qo‘llaydi.

Soliq ma’murchiligi va raqamlashtirish.
1. Muammo: Ro‘yxatdan o‘tgan chet el korxonalari tomonidan taqdim etilgan soliq hisobotlarida aks ettiril-

gan soliq bazasi va soliq summalari to‘g‘riligini aniqlashda yetarli ma’lumotlar mavjud emas.
Ma’lumot uchun: Tijorat banklardan olingan ma’lumotlarga asosan jismoniy shaxslar tomonidan 2023-

yil va 2024-yilning yanvar-iyun oylari davomida xorijiy kompaniyalarga to‘langan to‘lovlar hamda korxonalar 
tomonidan taqdim etilgan QQS hisobotlari o‘zaro taqqoslanib, tahlil qilinganda, 13 ta kompaniyada 106,7 mlrd.
so‘m soliqlar kam hisoblanganligi aniqlandi.

Taklif: Elektron shaklda xizmat ko‘rsatuvchi chet el kompaniyalari tomonidan taqdim qilinadigan soliq 
hisobotlariga daromadlar tarkibi (tranzaksiyalar bo‘yicha to‘liq ma’lumot) to‘g‘risidagi ma’lumotlarni jadval ko‘ri
nishida elektron shaklda ilova qilinishini majburiy qilib belgilash.

Taklifning amaliyotga joriy qilinishi natijasida, elektron xizmat ko‘rsatuvchi xorijiy kompaniyalardan bud-
jetga yiliga o‘rtacha 106,7 mlrd.so‘m soliqlar tushumini ta’minlash imkoniyati paydo bo‘ladi. Soliq nazorati tad-
birlarini amalga oshirish samaradorligi oshadi. O‘zbekiston Respublikasida QQS to‘lovchisi sifatida ro‘yxatdan 
o‘tmasdan faoliyat yuritayotgan kompaniyalarni aniqlash va belgilangan tartibda choralar ko‘rish imkoniyati 
paydo bo‘ladi. Tailand Soliq kodeksida chet el kompaniyalari tomonidan taqdim qilinadigan hisobotda daro-
madlar tarkibi (tranzaksiyalar bo‘yicha to‘liq ma’lumot) ko‘rsatilishi majburiy qilib belgilangan.

2. Muammo: Davlat tomonidan ajratilgan subsidiyalar asosida qoplangan ipoteka kreditlariga to‘lovlar 
bo‘yicha soliq imtiyozidan foydalanishning to‘g‘riligini  “subsidiya.idm.uz” saytidan foydalanib solishtirish orqali 
aniqlanadi. Shu sababli deklarasiyalarni ko‘rib chiqishda qo‘shimcha vaqt va resurs talab etilmoqda.

Ma’lumot uchun: 2024-yilda 29126 ta, 2025-yil 1-aprel holatiga 40 404 ta fuqarolar tomonidan ipoteka 
krediti bo‘yicha 102,6 mlrd.so‘mni (158,6 mlrd.so‘m) imtiyoz qo‘llab qaytarib berishi bo‘yicha deklarasiya taqdim 
etilgan. 2024-yil bo‘yicha 74,0 mlrd.so‘m va 2025-yil 1-aprel holatiga 135,7 mlrd.so‘m mablag‘ budjetdan qay-
tarib berilgan.

Taklif: Boshlang‘ich to‘lovi va foizlarining bir qismi davlat tomonidan ajratilgan subsidiyalar asosida qoplan-
gan ipoteka kreditlariga to‘lovlar bo‘yicha soliq imtiyozidan foydalanishda “subsidiya.idm.uz” dasturiga integra-
siya qilinishini ta’minlash hamda subsidiya berilganligini tekshirish jarayoni avtomatlashtirish.

Taklif amaliyotga joriy qilingan taqdirda, subsidiya berilganligini tekshirish jarayoni avtomatlashtiriladi, ish 
hajmi kamayadi va soliq to‘lovchilarga mablag‘lar o‘z vaqtida qaytarib berish imkonini beradi. Ma’lumot uchun: 
Olingan ipoteka kreditlarini va ular bo‘yicha hisoblangan foizlarni qoplashga yo‘naltirilgan ish haqidan imtiy-
ozdan foydalanish maqsadida, deklarasiya taqdim etgan jismoniy shaxslar 2025-yil 1-aprel holatiga 40,4 ming 
nafarni va qo‘llanilgan imtiyoz summasi 158,6 mlrd.so‘mni tashkil etib, o‘tgan yilning mos davriga nisbatan 
deklarasiya taqdim etganlar soni 11,3 ming nafarga (138,7 %) va qo‘llanilgan imtiyoz summasi 61,7 mlrd.
so‘mga (183,5 %) oshgan.

3. Muammo: Qurilishda arxitektura-rejalashtirish topshirig‘i, loyiha smeta hujjatlari, qurilish ob’ektini top-
shirish-qabul qilish dalolatnomasi raqamlashmagan. Dalolatnoma raqamlashtirilib undagi ma’lumotlar soliq 
organiga real vaqt rejimida yetkazib berilmaganligi sababli, qurilish korxonalarida bajarilgan ish hajmi, ishlatil-
gan materiallar, ishchilar soni kabi ma’lumotlarni o‘rganib, taqdim qilingan hisobot ma’lumotlari bilan solishtirish 
imkoniyati mavjud emas.

Taklif: Qurilishga oid bo‘lgan arxitektura-rejalashtirish topshirig‘i, loyiha smeta hujjatlari, qurilish ob’ektini 
topshirish-qabul qilish dalolatnomalari raqamlashtirilib “Shaffof qurilish” milliy axborot tizimi orqali soliq organ-
lariga real vaqt rejimida yetkazib berish.

Taklifning amaliyotga joriy qilinishi natijasida budjetga 1,5 trln.so‘m qo‘shimcha mablag‘ tushushi imkoni-
yati paydo bo‘ladi.

Qurilish korxonalari tomonidan aynan bir obyekt uchun sarf qilingan xom-ashyo materiallari, ishchi kuchi, 
qurilishning boshlanishi va tugashi to‘g‘risidagi smeta ma’lumotlarini olishda turli xil muammolar va noaniqliklar 
yuzaga kelmoqda. Xususan, qurilish ishlari uchun rasmiylashtirilmagan (kirim qilinmagan) tovarlarni saqlash, 
ulardan foydalanish va realizatsiya qilish holatlari uchramoqda.

Misol uchun, 2024-yilda o‘tkazilgan sayyor tekshiruvlarida 43 ta holatda mehnat faoliyati rasmiylashtiril-ma-
gan, kirim qilinmagan tovarlarni realizatsiya qilish hamda olingan tushum summasini hisobga olish registrlarida 
aks ettirmaslik holatlari aniqlanib ularga 110,6 mlrd.so‘m soliq hisoblangan.

4. Muammo: Markaziy bank tomonidan jismoniy shaxslarning elektron xizmat ko‘rsatuvchi xorijiy yuridik 
shaxslarga amalga oshirilgan tranzaksiyalari to‘g‘risida soliq organlariga real vaqt rejimida ma’lumot taqdim 
qilish tizimi mavjud emas.

Shu sababli, elektron xizmat ko‘rsatuvchi xorijiy yuridik shaxslarning taqdim qilgan soliq hisobotlari to‘g‘ri
ligini o‘rganish imkoniyati mavjud emas. Tijorat banklar soliq organlarining so‘roviga asosan Bank siri vaji bilan 
ma’lumotlarni taqdim etilmayapti.

Taklif: Markaziy bank tomonidan jismoniy shaxslarning elektron xizmat ko‘rsatuvchi xorijiy yuridik shaxs
larga  amalga oshirilgan tranzaksiyalari to‘g‘risida har choraklik ma’lumotlarni Soliq qo‘mitasiga real vaqt reji
mida taqdim qilish majburiyatini belgilash.

Taklifning amaliyotga joriy etilishi natijasida yiliga budjetga o‘rtacha 100 mlrd.so‘m tushum tushishi imkoni-
yati yaratiladi. Jismoniy shaxslarning xalqaro to‘lov kartalari (Visa, Master card va h.k.) orqali 2023-yilda 22,7 
mln.AQSh dollari hamda 2024-yilda 20,4 mln.AQSh dollari miqdoridagi pul mablag‘lari chet el yuridik shaxslari 
bank hisob raqamlariga o‘tkazgan.

Janubiy Koreyada banklar soliq majburiyatlarining bajarilishini avtomatik ravishda tekshirish uchun trans-
chegaraviy raqamli to‘lovlar to‘g‘risidagi ma’lumotlarni soliq organlariga topshirishlari shart. Fransiyada elektron 
to‘lovlar to‘g‘risidagi qonun to‘lov tizimlari (PayPal, Stripe va b.) norezidentlarga to‘lovlar to‘g‘risidagi ma’lumot
larni soliq xizmatiga uzatishni talab qiladi.

5. Muammo: Umumovqatlanish korxonalarida mavjud  avtomatlashtirilgan hisobga olish axborot tizimilf 
(R – keeper, JOWi) shakllangan aylanmalar (sotilgan mahsulotlar aylanmasi) soliqqa tortilmasdan qolmoqda.

Taklif: Umumovqatlanish korxonalarida mavjud  avtomatlashtirilgan hisobga olish axborot tizimida (R – 
keeper, JOWi) shakllangan har bir buyurtma uchun avtomat ONKM cheki yoki elektron hisobvaraq-faktura 
shakllantirish.

Taklifning amaliyotga joriy qilinishi natijasida har bir buyurtma uchun avtomat ONKM cheki shakllanganda 
tovar aylanma hajmi 3 trln.so‘mga oshib undan budjetga 800 mlrd.so‘m tushumni ta’minlash imkoniyati yarati-
ladi.

Ma’lumot uchun, respublika bo‘yicha jami 18586 ta umumovqatlanish korxonalaridan 950 tasining (5,1%) 
“r-keeper” tizimi soliq organlariga integrasiya qilgan. Ularning 2025 yil yanvar-aprel oylari tovar aylanmasi hajmi 
831,3 mlrd.so‘mni yoki o‘rtacha bir korxonaga 875 mln so‘mni tashkil etmoqda. 

Qozog‘istonda 2020-yil 1-yanvardan boshlab barcha POS-tizimlar fiskal qurilmalar bilan integrasiyalash-
gan va fiskal ma’lumotlar real vaqt rejimida soliq organlariga uzatiladi. Ozarbayjonda savdolar va hisob-kitoblar 
bo‘yicha barcha ma’lumotlar soliq organlariga yuboriladi. Bunday talablar, Rossiya, Janubiy Koreya, Turkiya, 
AQSh, Ispaniya, Italiya va boshqa dalatlarda joriy etilgan.

6. Muammo: Soliq to‘lovchilar kontragentlarni tanlash chog‘ida lozim darajada ehtiyotkorlik qilishi shart 
bo‘lsada, mazkur qoidani chetlab o‘tib, shubhali korxonalar bilan moliyaviy aloqaga kirib, budjetga to‘lanadigan 
QQS summasini sun’iy ravishda kamaytirishmoqda yoki ortiqcha to‘lov hosil qilib budjetdan qoplashmoqda. 
Tadbirkorlik reytingini baholashda mazkur salbiy holat hisobga olinmagan.

Taklif: Tadbirkorlik subyektlarining barqarorlik reytingini aniqlashda:
Amaldagi qonunchilikka, tadbirkorlik subyektining kontragentlarni tanlash chog‘ida lozim darajada ehtiyot-

korlik qilmasdan QQS to‘lovchisi maxsus guvohnomasining amal qilishi faol bo‘lmagan kontragentlardan xarid 
qilingan tovarlar bo‘yicha to‘langan (to‘lanishi lozim bo‘lgan) QQS summasining hisobga olingan bo‘lsa — 10 
ball chegirish.

Taklifning amaliyotga joriy qilinishi soliq to‘lovchilarga tarbiyaviy ahamiyat kasb etib, budjetga yiliga o‘rta-
cha 1 trln.so‘m soliq tushumini ta’minlash imkoniyatini yaratadi. Tahlillarga ko‘ra, 2024-yilda 6 mingta sub’ekt 
tomonidan 1 trln.so‘mlik QQS summasi shubhali korxonalar reestriga kiritilgan 755 ta kontragentlardan hisobga 
olingan.

7. Muammo: Qishloq xo‘jaligi mahsulotlarini yetishtiruvchilar (klaster, fermer, dehqon xo‘jaliklari) tomoni-
dan yetishtirilgan qishloq xo‘jalik mahsulotlarini kirim qilmasdan bozorlarda naqd pulga sotib soliqdan qochish 
holatlari uchramoqda.

Taklif: Qishloq xo‘jaligi mahsulotlarini (paxta va g‘alladan tashqari) elektron hisobvaraq-fakturalar orqali 
realizatsiya qilingan miqdoridan kelib chiqqan holda subsidiya ajratishni joriy etish.

Bunda, qishloq xo‘jaligi mahsulotlarini yetishtiruvchilar tomonidan tegishli ma’lumotlar “Agroplat-
forma” axborot tizimi va “Agrar va oziq-ovqat sohasidagi vaziyatni baholash” elektron platformalariga kiritish 
majburiyligini belgilash.

Taklifning amaliyotga joriy qilinishi natijasida budjetga o‘rtacha 250 mlrd.so‘m qo‘shimcha mablag‘ tushushi 
imkoniyati yaratiladi.

Qishloq xo‘jaligi mahsulotlarini yetishtiruvchilar (klaster, fermer, dehqon xo‘jaliklari) tomonidan yetishtiril-
gan qishloq xo‘jalik mahsulotlarini buxgalteriya hujjatlarida kirim qilinishi ta’minlanib, soliqdan qochishning oldi 
olinadi.

8. Muammo: Tan olingan soliq qarzi bo‘yicha yuridik shaxslar avtotransport vositalari xatlanganda, ular
ning harakatdan to‘xtatib turish imkoniyati yo‘qligi sababli amalga oshirilgan xatlov samarasiz bo‘lib qolmoqda. 
Bundan tashqari, joyida bo‘lmasligi natijasida avtotransport vositalarini xatlovga olish imkoniyati mavjud emas.

Taklif: Soliq organlariga avtotransport vositalarini masofadan turib xatlash vakolatini berish va ularning 
ichki ishlar organlari tomonidan majburiy to‘xtatilishini ta’minlash.

Taklifning amaliyotga joriy qilinishi natijasida budjetga qo‘shimcha 300 - 400,0 mlrd. so‘mlik soliq qarzi
ning o‘z vaqtida undirilishiga, shuningdek 2,3 trln.so‘mlik soliq qarzi mavjud bo‘lgan 13 mingta yuridik shaxslar 
nomiga rasmiylashtirilgan 44 mingdan ortiq  transport vositalarini xatlanishi va to‘xtatilishi hisobiga qarzdor-
liklarni o‘z vaqtida undirish imkoniyati yaratiladi.

Soliq qarzi paydo bo‘lishining oldini olishda tezkorlik choralarining yo‘qligi natijasida yuridik shaxslar soliq 
qarzi 01.01.2025-yil holatiga oldingi yilga nisbatan 2,4 trln.so‘mga, yakka tartibdagi tadbirkorlar 312,8 mlrd.
so‘mga, jismoniy shaxslarning yer, mol-mulk va deklarasiya asosida hisoblangan soliqlar bo‘yicha soliq qarzi 
157,2 mlrd.so‘mga oshgan. Ma’lumot uchun: 

2025 -yilning 1-yanvar holatiga davlat ijrochilarining ish yuklamasining yuqoriligi va ular tomonidan soliq 
qarzini undirish bilan bog‘liq 160,1 mingta (jamiga nisbatan 61,8 %) 3,1 trln so‘mlik (50,7 %) ijro hujjatlari 
qonunchilikda belgilangan ikki oydan buyon, shundan 495,3 mlrd.so‘mi 6  oydan 1-yil muddatgacha, 888,9 
mlrd.so‘mi bir yildan ortiq muddatlarda ijro qilinmasdan qolmoqda.

Qozog‘iston, Belorussiya va Rossiyada soliqdan qarzi mavjud bo‘lgan jismoniy shaxslarga transport vosi-
talari va ko‘chmas mulkni ro‘yxatga olish ta’qiqlangan.

9. Muammo: Soliq qarzdorligi yuzasidan kelib tushgan e’tirozlar asosli va asossiz bo‘lishiga qaramasdan 
undiruvning sud tartibida amalga oshirilishiga to‘g‘ri keladi.

Soliq qarzini sud tartibida undirish soliq to‘lovchining zimmasiga davlat boji ko‘rinishida da’vo bahosining 
2 foizi miqdorida, biroq BHMning 1 baravaridan kam bo‘lmagan miqdorda qo‘shimcha xarajatlarni yuklaydi. 
2023-2024-yillarda soliq to‘lovchilar zimmasiga to‘lash uchun 8,0 mlrd.so‘mdan ortiq davlat boji hisoblangan.

Taklif: Soliq hisobotlari va soliq tekshiruvlari natijasida yuzaga kelgan soliq qarzini tan olingan soliq qarzi 
sifatida e’tirof etish.

Taklifning amaliyotga joriy qilinishi natijasida tan olingan soliq qarzi soliq organi tomonidan undirilib, boj 
to‘lovlari tadbirkorning ixtiyorida qoladi va ortiqcha ovoragarchilikning oldi olinadi, shu bilan birga budjetga 
qo‘shimcha 100 - 200,0 mlrd.so‘mlik soliq qarzining o‘z vaqtida undirilishiga imkoniyat yaratiladi. 

Soliq kodeksining 60-moddasiga asosan tan olingan soliq qarzi sifatida soliq qarzini uzish to‘g‘risidagi 
talabnomaga e’tiroz bildirilmagan qarz sifatida e’tirof etiladi. Soliq tekshiruvlari natijasida yuzaga keladigan 
soliq qarzi jarayonlarida: tekshiruvda, qaror qabul qilish va ko‘rib chiqishda soliq to‘lovchi bevosita ishtirok 
etadi. Qarzdor korxona talabnomaga e’tiroz bildirilganda, soliq organi mol-mulkga taqiq qo‘yish huquqidan 
foydalana olmaydi. Bu esa qarzdor tomonidan mol-mulkini 60 kun muddatda balansidan chiqarib begonalash
tirishiga sharoit yaratadi.

Gruziyada agar soliq qarzi soliq (bojxona) deklarasiyasi asosida yuzaga kelgan, soliq organining talabno-
masi yoki qarori ustidan shikoyat qilish muddati o‘tkazib yuborilgan bo‘lsa, soliq qarzi tan olingan sifatida e’tirof 
etiladi.

Latviyada soliq ma’muriyati o‘z qarori bilan soliq qarzini va uni undirish bilan bog‘liq xarajatlarini, agar 
soliq qarzi deklaratsiya, soliq nazorati (tekshiruv, taftish) natijalari bo‘yicha yuzaga kelgan bo‘lsa, bank, kredit 
muassasalaridagi hisobvaraqlaridagi hamda kassasidagi pul mablag‘laridan, ko‘chmas va ko‘char mulklardan, 
shuningdek uchinchi shaxslarda turgan mulklaridan so‘zsiz undirish vakolatiga ega. 

10. Muammo: Amaldagi qonunchilikda, budjet tashkilotlari tomonidan xalqaro moliya institutlari va xalqaro 
horijiy moliyaviy tashkilotlardan (XMI/ XHMT) jalb qilingan tashqi qarzi hisobidan amalga oshiriladigan loyihalar 
doirasida sotib olinadigan tovarlarni (xizmatlarni) realizasiya qilish bo‘yicha aylanma, shuningdek ularni olib 
kirish 2028-yil 1-yanvarga qadar qo‘shilgan qiymat solig‘idan ozod qilingan bo‘lib, to‘langan QQS summalari 
tovar (xizmat) tannarxiga kiritilib QQS zanjirining uzilishiga olib kelmoqda.

Taklif: XMI/XHMT mablag‘lari hisobidan amalga oshirilayotgan loyihalar doirasida bajarilayotgan ishlar 
uchun zarur bo‘lgan tovar(xizmat)lar xarid qilinayotganda to‘langan qo‘shilgan qiymat solig‘i bo‘yicha imtiyoz
larni bekor qilish.

Taklifning amaliyotga joriy qilinishi natijasida 1 553 ta korxona tomonidan 1 866,4 mlrd.so‘mlik tushumlar 
ta’minlanishiga xizmat qiladi. Loyiha doirasida ishtirok etayotgan korxonalar tomonidan imtiyozlar foydalanil-
magan holda tovarlar (xizmatlar) QQS bilan xarid qilingan. Mazkur holatda XMI/XHMTning qarz mablag‘lari 
hisobidan amalga oshirilayotgan loyihalar ishtirokchilariga to‘langan QQS summasini hisobga olish, hamda 
hosil bo‘lgan ortiqcha to‘lov summasini qaytarish so‘ralmoqda.

Shuningdek, Soliq kodeksining 267-moddasida realizasiya qilish bo‘yicha aylanmalari soliqdan ozod etil-
gan tovarlar (xizmatlar) ishlab chiqarish va (yoki) realizasiya qilish chog‘ida soliq to‘lovchi tomonidan to‘langan 
soliq summasi hisobga olinmasligi belgilangan.

Loyiha doirasida import qilinadigan tovarlar QQSdan ozod qilinganligi, ichki bozorda ushbu loyihalar uchun 
realizasiya qilinadigan tovarlar summasiga mos ravishda QQS summasi hisobga olinmasligi sababli mahalliy 
ishlab chiqaruvchilarga import tovarlar bilan raqobat qilish imkonini cheklamoqda.

X u l o s a  v a  t a k l i f l a r .
Yuqorida keltirib o‘tilgan taklif O‘zbekistonda 2026-yilda soliq ma’murchiligini yanada takomillashtirish va 

raqamlashtirish amaliyotga joriy qilinishi soliq ma’murchiligini  rivojlantirishga olib keladi deb hisoblaymiz.

